
RAKKOMANDAZZJONJJIET

RAKKOMANDAZZJONI TAL-KUMMISSJONI
tad-9 ta’ April 2014

dwar il-kwalita tar-rappurtar tal-governanza korporattiva (“konformita jew spjegazzjoni”)
(Test b'rilevanza ghaz-ZEE)

(2014/208/UE)

IL-KUMMISSJONI EWROPEA,
Wara li kkunsidrat it-Trattat dwar il-Funzjonament tal-Unjoni Ewropea, u b'mod partikolari I-Artikolu 292 tieghu,
Billi:

(1) I-gafas ta’ governanza korporattiva effettiva huwa ta’ importanza ewlenija ghas-so¢jeta, minhabba li kumpaniji
mmexxija tajjeb x'aktarx li jkunu aktar kompetittivi u aktar sostenibbli fit-tul. Il-governanza korporattiva tajba hija
l-ewwel u qabel kollox ir-responsabbilta tal-kumpanija kkoncernata, u r-regoli fil-livell Ewropew u nazzjonali
huma fis-sehh biex jizguraw li certi standards huma rispettati. Dawn jinkludu legizlazzjoni u ligi mhux vinkolanti,
jigifieri kodicijiet ta” governanza korporattiva nazzjonali.

(2)  Il-kodicijiet tal-governanza korporattiva ghandhom l-ghan li jistabbilixxu principji ta’ governanza korporattiva
tajba fkumpaniji kkwotati fl-Ewropa bbazati fuq it-trasparenza, ir-responsabbilta u perspettiva fit-tul. Huma jip-
provdu standards u l-ahjar prassi ghall-kumpaniji, u jippermettulhom li jahdmu ahjar u ghalhekk jikkontribwixxu
biex irawmu t-tkabbir, l-istabilita u l-investiment fit-tul..

(3)  Id-Direttiva 2013/34/UE tal-Parlament Ewropew u tal-Kunsill tas-26 ta’ Gunju 2013 dwar ir-rapporti finanzjarji
annwali, rapporti finanzjarji kkonsolidati u rapporti relatati ta’ certi tipi ta’ imprizi (!) tobbliga lill-kumpaniji biex
jinkludu dikjarazzjoni ta’ governanza korporattiva fir-rapport ta’ gestjoni taghhom jekk it-titoli trasferibbli tagh-
hom huma ammessi ghall-kummer¢ fsuq regolat ta” kwalunkwe Stat Membru fis-sens tal-Artikolu 4(1) (14) tad-
Direttiva 2004/39/KE tal-Parlament Ewropew u tal-Kunsill tal-21 ta’ April 2004 dwar is-swieq fl-istrumenti
finanzjarji (3.

(4)  Id-dikjarazzjoni ta’ governanza korporattiva ghandha tipprovdi informazzjoni essenzjali dwar l-arrangamenti ta’
governanza korporattiva tal-kumpanija, bhall-informazzjoni rigward il-kodici(jiet) ta’ governanza korporattiva rile-
vanti applikati minn dik il-kumpanija, is-sistemi ta’ kontroll intern u ghall-immanigjar tar-riskju, il-laggha tal-
azzjonisti u s-setghat taghha, id-drittijiet tal-azzjonisti, il-korpi amministrattivi, ta’ tmexxija u ta’ sorveljanza u
|-kumitati taghhom.

(5)  L-izvelar ta’ kwalita gholja dwar l-arrangamenti ta’ governanza korporattiva tal-kumpaniji joffri informazzjoni utli
lill-investituri u jiffacilita d-decizjonijiet taghhom ta’ investiment. Huwa jaghti wkoll lill-investituri aktar kunfi-
denza fil-kumpaniji li jinvestu fihom. Iz-zieda fit-trasparenza tas-suq tista’ ¢gib ukoll, b’'mod aktar generali, bene-
fic¢ji ta’ reputazzjoni ghall-kumpaniji u aktar legittimita fl-ghajnejn tal-partijiet interessati u s-so¢jeta b’'mod gene-
rali.

(6)  I-principju “konformita jew spjegazzjoni” stabbilit fl-Artikolu 20 tad- Direttiva 2013/34/UE huwa karatteristika
ewlenija tal-governanza korporattiva Ewropea. Skont dan il-prin¢ipju, kumpaniji li jiddevjaw mill-kodi¢i rilevanti
ta’ governanza korporattiva huma mehtiega li jispjegaw, fid-dikjarazzjoni ta’ governanza korporattiva taghhom,
liema partijiet tal-kodici dawn iddevjaw minnu u r-ragunijiet ghal dan.

() GUL182,29.6.2013,p. 19.
() GUL145,30.4.2004,p. 1.

(7)  Filwaqt li konformita shiha ma’ kodici tista’ tibghat messagg pozittiv ghas-suq, mhux dejjem jista’ jkun l-ahjar
approcc¢ ghal kumpanija minn perspettiva ta’ governanza korporattiva. Billi tiddevja minn dispozizzjoni fil-kodici,
fcerti kazijiet kumpanija tkun tista’ tirregola ruhha b'mod aktar effettiv. L-approc¢ “konformita jew spjegazzjoni”
jipprovdi flessibbilta lill-kumpaniji billi jippermettilhom li jadattaw il-governanza korporattiva taghhom ghad-daqgs
taghhom, l-istruttura tal-azzjonisti jew l-ispecifitajiet settorjali. Fl-istess hin, huwa jippromwovi kultura ta’ kontabi-
lita, u jinkoraggixxi l-kumpaniji biex jirriflettu aktar fuq arrangamenti ta’ governanza korporattiva.

(8)  Il-principju “konformita jew spjegazzjoni” ghandu appogg wiesa’ fost kumpaniji, l-investituri u r-regolaturi bhala
ghodda xierqa fil-governanza korporattiva. Madankollu, kif imsemmi fil-Green Paper tal-2011 dwar il-qafas tal-
governanza korporattiva tal-UE ('), jidher li hemm xi nuqqasijiet fil-mod ta’ kif il-principju jigi applikat fil-prat-
tika, b’mod partikolari rigward il-kwalita tal-ispjegazzjonijiet moghtija mill-kumpaniji meta jiddevjaw minn kodi-
¢ijiet ta’ governanza korporattiva. Fdan ir-rigward, maggoranza kbira ta’ dawk li wiegbu ghall-Green Paper kienu
ghalhekk favur li jehtiegu lill-kumpaniji li jipprovdu spjegazzjonijiet ta’ kwalita ahjar fkaz ta’ devjazzjoni.

(9)  Skont evidenza migbura mill-Kummissjoni, kien hemm titjib gradwali fdan il-qasam. Diversi Stati Membri, pere-
zempju, bdew diskussjonijiet jew hargu linji gwida dwar il-kwalita ta’ spjegazzjonijiet. Madanakollu, hemm ambitu
ghal aktar titjib.

(10)  Fir-rizoluzzjoni tieghu tad-29 ta’ Marzu 2012 (3, il-Parlament Ewropew gies l-appro¢¢ “konformita jew spjegaz-
zjoni” ghodda utli ghall-governanza korporattiva. Bmod partikolari, kien favur l-adezjoni obbligatorja ta” kodici
rilevanti mill-kumpanija u l-obbligu ta’ spjegazzjonijiet sinifikanti ghal devjazzjonijiet mill-kodici, li ghandha tink-
ludi deskrizzjoni tal-mizura alternattiva mehuda

(11) I-Pjan ta’ Azzjoni tal-2012 dwar id-dritt Ewropew tal-kumpaniji u l-governanza korporattiva (*) enfasizza
l-importanza ta’ spjegazzjonijiet ta’ kwalita gholja, b'mod partikulari ghall-investituri, u habbar inizjattiva tal-
Kummissjoni biex ittejjeb il-kwalita ta’ rapporti ta’ governanza korporattiva u l-kwalita ta’ spjegazzjonijiet b’'mod
partikolari.

(12) L-ghan ta’ din ir-Rakkomandazzjoni huwa li tipprovdi gwida ghall-kumpaniji u biex tghinhom fit-titjib tal-kwalita
tar-rappurtar tal-governanza korporattiva taghhom. Minhabba d-diversita ta’ tradizzjonijiet u approcci legali,
dawn ir-rakkomandazzjonijiet joffru qafas generali, li jista’ jigi zviluppat u adattat aktar ghall-partikularitajiet fil-
kuntest nazzjonali.

(13) Din ir-Rakkomandazzjoni tapplika ghal kumpaniji li huma mehtiega jissottomettu dikjarazzjoni tal-governanza
korporattiva skont l-Artikolu 20 tad-Direttiva 2013/34/UE u li jehtieg li jipprovdu spjegazzjonijiet fkaz ta’ tlug
mir-rakkomandazzjonijiet tal-kodici(jiet) ta’ governanza korporattiva.

(14) Filwaqt li din ir-Rakkomandazzjoni hija mahsuba l-aktar ghal kumpaniji elenkati skont I-Artikolu 20 tad-Diret-
tiva 2013/34/UE, entitajiet ohra li jippreparaw dikjarazzjoni tal-governanza korporattiva jistghu jibbenefikaw
ukoll minn titjib tal-kwalita ta’ informazzjoni li jippjanaw li jizvelaw.

(15) Minbarra l-informazzjoni li huma obbligati li jipprovdu fid-dikjarazzjoni ta’ governanza korporattiva taghhom, il-
kumpaniji £xi Stati Membri huma wkoll mehtiega jirrappurtaw dwar kif huma japplikaw il-principji ewlenin jew
ir-rakkomandazzjonijiet tal-Kodici. Sabiex titjieb aktar it-trasparenza, il-kumpaniji Ewropej kkwotati kollha huma
mhegga jirrappurtaw dwar kif dawn segwew il-kodicijiet rilevanti dwar aspetti li jistghu jkunu l-aktar importanti
ghall-azzjonisti. Barra minn hekk, sabiex jigi ffacilitat l-access, il-kumpaniji ghandhom jikkunsidraw li jaghmlu
din l-informazzjoni disponibbli wkoll fuq I-Internet.

(16) Ma hemm l-ebda format standard ghal rappurtar tal-governanza korporattiva madwar 1-Unjoni. Il-prezentazzjoni
tal-informazzjoni fdikjarazzjoni generali jew fuq dispozizzjoni fuq il-bazi ta’ provvediment hija accettabbli
sakemm din hi informattiva u utli ghall-azzjonisti, l-investituri u l-partijiet l-ohra koncernati. Il-kumpaniji ghand-
hom jevitaw li jaghmlu stqarrijiet generali zzejjed, li jistghu ma jkoprux aspetti importanti ghall-azzjonisti, kif
ukoll dikjarazzjonijiet ta’ rutina, bi ftit valur informattiv. Bl-istess mod, huma ghandhom ukoll jevitaw li jipprovdu
informazzjoni twila li tista’ ma taghtix bizzejjed gharfien.

(") COM(2011) 164 tal-5 ta’ April 2011.

() Rizoluzzjoni tal-Parlament Ewropew tad-29 ta’ Marzu 2012 dwar qafas ta’ governanza korporattiva ghall-kumpaniji Ewropej,
2011/2181(INI).

() COM(2012) 740 tat-12 ta’ Dicembru 2012.

(17)  Zvelar xieraq ta’ devjazzjoni mill-kodi¢i relevanti u r-ragunijiet ghal tali devjazzjoni huwa importanti hafna biex
jigi zgurat li l-partijiet interessati jkunu jistghu jiehdu decizjonijiet informati dwar il-kumpaniji. Tali Zvelar inaqqas
l-assimetrija tat-taghrif bejn diretturi ta’ kumpanija u l-azzjonisti taghha, u ghalhekk, inaqqas l-ispejjez tal-monito-
ragg ghal dawn tal-ahhar. Il-kumpaniji ghandhom jindikaw b'mod car liema rakkomandazzjonijiet tal-kodici jkunu
ddevjaw minnhom, u ghal kull wahda jipprovdu spjegazzjoni rigward: il-mod li bih il-kumpanija tkun iddevjat, ir-
ragunijiet ghad-devjazzjoni, il-mod li bih tkun ittiehdet id-dec¢izjoni biex issir devjazzjoni, il-perjodu ta’ Zmien tad-
devjazzjoni u l-mizuri biex jizguraw li l-azzjonijiet tal-kumpanija jibqghu konsistenti mal-ghanijiet tar-rakkoman-
dazzjoni, u mal-kodici.

(18)  Biex jipprovdu din l-informazzjoni, il-kumpaniji ghandhom jevitaw li juzaw lingwa standardizzata u ghandhom
jiffokaw fuq il-kuntest tal-kumpanija specifika li tiddevja minn rakkomandazzjoni. L-ispjegazzjonijiet ghandhom
jigu strutturati u pprezentati b'tali mod li jkunu facilment jistghu jigu mifhuma u uzati. Dan se jaghmilha aktar
facli ghall-azzjonisti biex jimpenjaw ruhhom fi djalogu kostruttiv mal-kumpanija.

(19)  Procedura effettiva ta’ “konformita jew spjegazzjoni” tehtieg monitoragg effi¢jenti biex jimmotiva lin-negozji biex
jikkonformaw ma’ kodi¢i ta’ governanza korporattiva jew biex jispjegaw nuqgas ta’ konformita. II-Green Paper
tal-2011 indikat li d-dikjarazzjonijiet dwar il-governanza korporattiva li jippubblikaw il-kumpaniji dehru li mhu-
miex monitorjati kif ghandhom ikunu u ftit Stati Membri kellhom korpi pubblici jew specjalizzati biex jivverifi-
kaw kemm l-informazzjoni pprovduta hija fil-fatt shiha, b’mod partikolari l-ispjegazzjonijiet.

(20)  Atturi varji, bhal bordijiet, awdituri u azzjonisti, huma involuti fil-monitoragg tal-informazzjoni zvelata mill-kum-
paniji. I-bordijiet u l-azzjonisti ghandhom ukoll rwol importanti fl-inkoraggiment ta’ spjegazzjonijiet ta’ kwalita

prattiki ahjar ta’ governanza korporattiva.

(21)  L-Istati Membri u l-korpi responsabbli ghall-kodicijiet ta’ governanza korporattiva huma mhegga wkoll biex jik-
kunsidraw kif tista’ tinghata aktar attenzjoni ghall-kwalita generali tal-ispjegazzjonijiet ghal devjazzjoni sottomessi
mill-kumpaniji fil-kuntest ta’ arrangamenti ta’ monitoragg ezistenti fil-pajjizi taghhom. Mezzi addizzjonali ta’
incentivi tal-kumpaniji u partijiet ohra kkoncernati jistghu jitqiesu wkoll, biex titjieb aktar il-kwalita tal-ispjegaz-
zjonijiet u tar-rappurtar ta’ governanza korporattiva b'mod generali.

(22)  Sabiex ikun Zgurat is-segwitu ghal din ir-Rakkomandazzjoni, l-Istati Membri ghandhom jigbdu l-attenzjoni tal-
korpi responsabbli ghal kodicijiet ta’” governanza korporattiva nazzjonali, kumpaniji elenkati u l-partijiet I-ohra
kkoncernati. L-Istati Membri ghandhom ukoll jgharrfu lill-Kummissjoni dwar il-mizuri li jkunu ttiehdu skont din
ir-Rakkomandazzjoni.

ADOTTAT DIN IR-RAKKOMANDAZZJONI:

TAQSIMA I

Disposizzjonijiet generali

1. L-ghan ta’ din ir-Rakkomandazzjoni huwa li tipprovdi gwida lill-Istati Membri, korpi responsabbli ghal kodicijiet ta’
governanza korporattiva nazzjonali, kumpaniji u partijiet ohra kkoncernati. Il-gwida ghandha l-ghan i ttejjeb il-kwa-
lita generali tad-dikjarazzjonijiet tal-governanza korporattiva ippubblikata mill-kumpaniji, skont 1-Artikolu 20 tad-
Direttiva 2013/34/UE u, b'mod partikolari, il-kwalita tal-ispjegazzjonijiet provduti mill-kumpaniji fkaz ta’ devjazzjoni
mir-rakkomandazzjonijiet rilevanti fil-kodici ta’ governanza korporattiva.

2. Huwa rrakkomandat li, fejn applikabbli, kodicijiet ta’ governanza korporattiva jaghmlu distinzjoni cara bejn partijiet
tal-kodici li ma jistghux jigu derogati, il-partijiet li japplikaw fuq bazi ta’ ’konformita jew spjegazzjoni’ u dawk li jap-
plikaw fuq bazi purament volontarja.

TAQSIMA 11

Il-kwalita tad-dikjarazzjonijiet tal-governanza korporattiva

3. L-Artikolu 20(1) tad-Direttiva 2013/34/UE jirrikjedi l-kumpaniji elenkati biex jipprovdu informazzjoni dwar aspetti
specifici tal-arrangamenti tal-governanza korporattiva taghhom, fid-dikjarazzjoni ta’ governanza korporattiva tagh-
hom.

4. Sabiex titjieb aktar it-trasparenza ghall-azzjonisti, l-investituri u partijiet ohra koncernati, u b’zieda mal-informazzjoni
dwar is-suggetti msemmija fil-paragrafu 3, il-kumpaniji ghandhom jiddeskrivu kif applikaw ir-rakkomandazzjonijiet
rilevanti tal-kodici ta’ governanza korporattiva dwar is-suggetti l-aktar importanti ghall-azzjonisti.

5. L-informazzjoni msemmija fil-paragrafi 3 u 4 ghandha tkun bizzejjed c¢ara, preciza u komprensiva biex tippermetti
lill-azzjonisti, l-investituri u partijiet interessati ohra biex jiksbu fehim tajjeb tal-mod kif tkun irregolata l-kumpanija.
Barra minn hekk, ghandha tirreferi ghall-karatteristici specifici u s-sitwazzjoni tal-kumpanija, bhad-dags, l-istruttura
tal-kumpanija jew sjieda jew bi kwalunkwe karatteristici ohra rilevanti.

6. Sabiex jipprovdu access ehfef ghall-azzjonisti, l-investituri u partijiet ohra koncernati, il-kumpaniji ghandhom regolar-
ment jaghmlu l-informazzjoni msemmija fil-paragrafi 3 u 4 disponibbli fuq il-websajts taghhom u jinkludu referenza
ghal din il-websajt fir-rapport ta’ gestjoni taghhom, anke jekk diga jipprovdu informazzjoni b'mezzi ohra specifikati
fid-Direttiva 2013/34/UE.

TAQSIMA III

I-kwalita ta’ spjegazzjonijiet fkaz ta’ tluq minn kodici

7. L-Artikolu 20(1) tad-Direttiva 2013/34/UE jirrikjedi kumpaniji kkwotati li jipprovdu spjegazzjonijiet fkaz ta’ devjaz-
zjoni mir-rakkomandazzjonijiet tal-kodici li huma soggetti ghalihom jew li huma jkunu volontarjament iddecidew li
japplikaw.

8. Ghall-iskop tal-paragrafu 7, il-kumpaniji ghandhom jiddikjaraw b'mod car liema rakkomandazzjonijiet specifici
jkunu ddevjaw minnhom u, ghal kull devjazzjoni minn rakkomandazzjoni individwali,:

(a) jispjegaw b’liema mod il-kumpanija ma tkunx segwiet rakkomandazzjoni;
(b) jiddeskrivu r-ragunijiet ghad-devjazzjoni;
() jiddeskrivu kif id-decizjoni li tiddevja mir-rakkomandazzjoni giet mehuda fil-kumpanija;

(d) fejn id-devjazzjoni hijiex limitata fiz-zmien, jispjegaw meta din il-kumpanija tipprevedi li tikkonforma ma’ osser-
vanza ta’ rakkomandazzjoni partikolari;

(e) fejn applikabbli jiddeskrivu l-mizura mehuda minflok konformita u jispjegaw kif dik il-mizura tikseb l-ghan
principali tar-rakkomandazzjoni specifika jew tal-kodici kollha kemm hi, jew ti¢ccara kif din tikkontribwixxi ghal
governanza korporattiva tajba tal-kumpanija.

9. L-informazzjoni msemmija fil-paragrafu 8 ghandha tkun bizzejjed cara, preciza u komprensiva biex tippermetti lill-
azzjonisti, l-investituri u partijiet interessati ohra biex jaccessaw il-konsegwenzi li jfiggu minn devjazzjoni minn rak-
komandazzjoni partikolari.

Hija ghandha tirreferi wkoll ghal karatteristici specifici u s-sitwazzjoni tal-kumpanija, bhad-dags, l-istruttura tal-kum-
panija jew sjieda jew bi kwalunkwe karatteristici ohra rilevanti.

10. Spjegazzjonijiet rigward id-devjazzjoni, ghandhom jigu pprezentati b’'mod car fid-dikjarazzjoni ta’ governanza kor-
porattiva b'tali mod li jkunu facli biex jinstabu mill-azzjonisti, l-investituri u partijiet ohra koncernati. Dan jista’ jsir,
perezempiju, billi jigi segwit l-istess ordni ta’ rakkomandazzjonijiet bhal fil-kodici rilevanti jew billi jingabru l-ispje-
gazzjonijiet kollha ghad-devjazzjoni fl-istess taqsima tad-dikjarazzjoni ta’ governanza korporattiva, sakemm il-
metodu uzat huwa spjegat b'mod car.

TAQSIMA IV

Dispozizzjonijiet finali

11. Sabiex il-kumpaniji jkunu motivati biex jikkonformaw mal-istandards rilevanti dwar il-kodi¢i ta’ governanza korpo-
rattiva jew biex jigu spjegati ahjar devjazzjonijiet minnha, monitoragg effi¢jenti jehtieg li jitwettaq fuq livell nazzjo-
nali, fi hdan il-qafas ta’ arrangamenti ta’ monitoragg ezistenti.

12. L-Istati Membri ghandhom jigbdu l-attenzjoni ghal din ir-rakkomandazzjoni tal-korpi responsabbli ghal kodicijiet ta’
governanza korporattiva nazzjonali, kumpaniji elenkati u tal-partijiet l-ohra kkonc¢ernati. L-Istati Membri huma mis-
tiedna jgharrfu lill-Kummissjoni dwar il-mizuri li jiehdu skont din ir-Rakkomandazzjoni sat-13 ta’ April 2015,
sabiex il-Kummissjoni tkun tista’ tissorvelja u tivvaluta s-sitwazzjoni.

13. Din ir-Rakkomandazzjoni hija indirizzarta lill-Istati Membri, korpi responsabbli ghal kodicijiet ta’ governanza korpo-
rattiva nazzjonali, kumpaniji elenkati u partijiet ohra kkoncernati.

Maghmul fi Brussell, id-9 ta’ April 2014.

Ghall-Kummissjoni
Michel BARNIER

Membru tal-Kummissjoni

